
GOUVÈNÈ CUOMO ANONSE PLIS PASE $13.2 MILYON DOLA POU DIMINYE TIRE AVÈK KRIM KI GEN 

RAPÒ AK ZAM A FE TOUPATOU NAN ETA A 

 

Ajans ki respekte lalwa nan 17 konte resevwa finansman atravè inisyativ Gun Involved Violence 

Elimination (GIVE) (Eliminasyon Vyolans ki Enplike Zam) 

Gouvènè Andrew M. Cuomo jodi a te anonse ke ajans ki fè respekte lalwa nan 17 konte pra l resevwa 

yon total de plis pase $13.2 milyon dola pou diminye tire ak krim ki enplike zam a fe. Finansman an te 

soti nan inisyativ Gun Involved Violence Elimination (GIVE) (Eliminasyon Vyolans ki Enplike Zam), ki 

deziyen pou ede ajans lokal ki fè respekte lalwa yo nan kominote ki gen gwo pousantaj krim vyolans.  

 

“Eta a ap travay pou l diminye vyolans zam ak pou l fè kominote New York pi an sekirite pou tout moun,” 

Gouvènè Cuomo te deklare. “Atravè inisyativ GIVE la, na p travay ansanm avèk ajans lokal ki fè respekte 

lalwa yo pou l abòde kòz krim vyolans, diminye tire, ak mennen kriminèl yo lajistis. Finansman sa a pra l 

ede asire sekirite kominote pou milyon New Yorkè, e mwen fyè pou m sipòte gason ak fi ka p travay pou 

kenbe lari nou yo an sekirite.”  

 

GIVE apiye sou Operasyon IMPACT, ki te lanse dis ane de sa pou l bay ajans ki fè respekte lalwa nan 17 

konte Upstate ak Long Island plis resous pou konbat krim vyolans. Menm jan avèk Operation IMPACT, 

GIVE konsantre sou kominote ki te sèvi pa 20 ajans ki fè respekte lalwa ki ansanm rapòte 86 pousan krim 

vyolans nan eta ki andeyò Vil New York. Ajans lalwa sa yo se depatman polis nan Albany, Binghamton, 

Buffalo, Hempstead, Jamestown, Kingston, Middletown, Mount Vernon, Newburgh, Niagara Falls, 

Poughkeepsie, Rochester, Schenectady, Spring Valley, Syracuse, Troy ak Yonkers, ansanm avèk Nassau 

ak konte Suffolk yo. 

 

ATANSYON ESTASYON TELEVIZYON YO: Pou pwograme entèvyou satelit ant 1 p.m. - 3 p.m. jodi a (1e Me) 

avèk Michael C. Green, Komisyonè Egzekitif nan state Division of Criminal Justice Services (Sèvis Jistis 

kriminèl nan Divizyon Leta , tanpri kontakte Janine Kava janine.kava@dcjs.ny.gov or (518) 457-8906. 

 

Entèvyou ki deja anrejistre avèk Chef Lapolis Newburgh Michael Ferrara, Poughkeepsie Chèf Lapolis 

Ronald Knapp, Pwokirè Distri Konte Schenectady Robert M. Carney, ak Chèf Lapolis Schenectady Brian 

Kilcullen kapab telechaje isit la.  

Ajans yo ap rafine konsantrasyon konbat krim yo anba GIVE e yo te soumèt estrateji sib yo an repons a 

demann pou aplikasyon ki te emèt pa Division of Criminal Justice Services (Sèvis Jistis Kriminèl Divizyon) 

eta a. Estrateji sa yo fòme kijan ajans sa yo pral diminye tire ak krim nan apiye sou enfòmasyon pataje ak 

devlope patenarya anba Operasyon IMPACT, nan elaji analiz krim ak angaje kominote yo pou konbat 

kont vyolans zam.  

 

Ajans yo tou dwe enkòpore teknik ki baze sou prèv pou atake krim zam, enkli vize kriminèl yo konnen ak 

moun ki konsidere responsab pou pi fò vyolans zam nan yon kominote ak idantifye lokasyon ki pi sansib 

pou vyolans zam.  

 

Estrateji konbat-krim varye pa jiridiksyon e enkli, men se pa sa sèlman: ranfòse patwouy nan idantifye 

“kote ki cho,” konsantre sou separasyon kont gang vyolans ak gwoup, ogmante sipèvizyon moun ki sou 

libète pwovizwa ak pwobasyon ak nan deplwaman travayè nan lari pou entèronp vyolans oswa anpeche 

revanj. Sibvansyon an finanse pèsonèl tankou Pwokirè ak analiz krim, anplis de lè siplemantè, ekipman, 

fòmasyon ak kontak avèk kominote. 

 

DCJS pral bay sibvansyon yo, evalye pwogrè ajans yo nan peryòd finansman an (1e jiyè, 2014 jiska 30 jen, 

2015) ak bay asistans teknik kontinyèl pou ede asire ke ajans asosye GIVE yo ap aplike estrateji ki baze 

sou prèv yo kòmsadwa.  

 

Ajans ki annapre yo te resevwa yon total finansman $13,226,723, ki te bay sou konpetisyon: 

• Konte Erie: Depatman Lapolis Buffalo ak Biwo Pwokirè Distri a, Depatman Pwobasyon ak Biwo 

Sherif la ak Sèvis Santral Lapolis pra l pataje $1,671,217. 

• Konte Monroe: Depatman Lapolis Rochester ak Biwo Pwokirè Distri a, Depatman Pwobasyon 

akBiwo Sherif la pra l pataje$1,646,920.  

• Konte Westchester: Depatman Lapolis Yonkers ak Mount Vernon ak Biwo Pwokirè Distri a, 

Depatman Sekirite Piblik ak depatman Pwobasyon pral pataje $1,320,335. 

• Konte Onondaga: Depatman Lapolis Syracuse ak Biwo Pwokirè Distri a, Depatman Pwobasyon 

akBiwo Sherif la pra l pataje $1,216,934. 

• Konte Suffolk: Depatman Lapolis Sulffolk County ak Biwo Pwokirè Distri a, Depatman 

Pwobasyon ak Laboratwa Krim pra l pataje $1,116,067. 

• Konte Nassau: Depatman Lapolis Nassau County ak Hempstead ak Biwo Pwokirè Distri a, 

Depatman Pwobasyon ak Biwo Sherif la pra l pataje $1,013,644. Depatman Lapolis Freeport tou 

pral resevwa finansman akòz de patisipasyon l nan Sant Devlopman Lead konte a. 

• Konte Albany: Depatman Lapolis Albany ak Biwo Pwokirè Distri a, Depatman Pwobasyon ak 

Biwo Sherif la pra l pataje $857,988.  

• Konte Schenectady: Depatman Lapolis Schenectady ak Biwo Pwokirè Distri a, Depatman 

Pwobasyon akBiwo Sherif la pra l pataje$743,866.  

• Konte Orange: Depatman Lapolis Newburgh (city) ak Biwo Pwokirè Distri a, Depatman 

Pwobasyon ak Biwo Sherif la pra l pataje $716,777.  

• Konte Niagara: Depatman Lapolis Niagara Falls ak Biwo Pwokirè Distri a, Depatman 

Pwobasyon ak Biwo Sherif la pra l pataje $651,797. 

• Konte Rensselaer: Depatman Lapolis Troy ak Biwo Pwokirè Distri a, Depatman Pwobasyon 

akBiwo Sherif la pra l pataje $594,158. 

• Konte Oneida: Depatman Lapolis Utica ak Biwo Pwokirè Distri a, Depatman Pwobasyon ak 

Biwo Sherif la pra l pataje $433,936.  

• Konte Broome: Depatman Lapolis Binghamton ak Biwo Pwokirè Distri a, Depatman 

Pwobasyon ak Biwo Sherif la pra l pataje $384,872. 

• Konte Dutchess: Depatman Lapolis Poughkeepsie (city) ak Biwo Pwokirè Distri a, Depatman 

Pwobasyon ak Biwo Sherif la pra l pataje $342,512.  

• Konte Chautauqua: Depatman Lapolis Jamestown ak Biwo Pwokirè Distri a, Depatman 

Pwobasyon akBiwo Sherif la pra l pataje $195,200. 

• Konte Ulster: Depatman Lapolis Kingston ak Biwo Pwokirè a, Biwo Sherif la ak Depatman 

pwobasyon pral pataje $186,000.  

• Konte Rockland: Depatman Lapolis Spring Valley ak Biwo Pwokirè Distri a, Biwo Sherif ak Sant 

Entelijans ak Depatman pwobasyon pral pataje$134,500. 

 

Komisyonè Egzekitif Adjwen DCJS Michael C. Green te deklare, “Mwen te pase karyè mwen kòm yon 

pwosekitè ap travay ak fanm ki pèdi pitit gason ak pitit fi yo nan vyolans zam e nou dwe bay batay sa a 

priyorite. GIVE apiye sou patenarya IMPACT, men li konsantre sou vyolans zam e li pral bay ajans asosye 

nou yo asistans teknik pou yo konbat vyolans nan yon fason ki entelijan ak aktif, nan sove lavi ak fè 

kominote nou yo – ak eta nou an – pi an sekirite.” 

 

Sèvis Divizyon Jistis Kriminèl nan Eta New York (www.criminaljustice.ny.gov) se yon ajans sipò jistis 

kriminèl plizyè fonksyon avèk yon varyete responsablite, enkli fòmasyon pou moun kap fè respekte 

lalwa; koleksyon ak analiz done krim nan tout eta; antretyen nan dosye enfòmasyon istwa kriminèl ak 

anprent; sipèvizyon administratif nan baz done ADN eta, an patenrya avèk lapolis Eta New York; 

finansman ak sipèvizyon pwogram pwobasyon ak koreksyon kominote; finansman administrasyon 

federal ak jistis kriminèl eta; sipò a ajans ki gen rapò a jistis kriminèl toupatou nan eta; ak 

administrasyon rejis delenkan seksyèl eta. 

